
ᑐᓂᔭᐅᔪᑦ ᐅᑯᓄᖓ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ
  ᐋᒡᒋᓯ 2023

ᐆᒧᖓ
ᑐᑭᓯᒋᐊᒃᑲᓐᓂᓂᕐᒧᑦ:  X  ᐃᓱᒪᓕᐅᓂᕐᒧᑦ:   ᐊᑐᓕᖁᔭᐅᔪᑦ:X

ᐱᔾᔪᑎᖓ:  ᐊᔾᔨᒌᖏᑦᑐᓂᑦ ᐃᒪᕐᒥᐅᑕᕐᓂᒃ ᓂᕐᔪᑎᓂᑦ ᕿᑐᕐᖓᒥᓂᒃ ᐊᒫᒪᑦᑎᑦᓯᕙᑦᑐᓂᑦ ᖃᐅᔨᓴᕐᓂᖅ ᐅᑭᐊᑦᓵᒃᑯᑦ
ᖃᐅᔨᓴᕐᓂᖅ ᐅᖔᕙ ᐃᒪᖓᓂ ᐊᒻᒪ ᕼᐊᑦᓴᓐ ᐃᑭᕋᓴᖓᓂ

ᐱᓕᕆᐊᑦᓴᐅᑉ  ᓯᕗᓕᖅᑎᖏᑦ:  ᑭᐅᕈᓚᐃᓐ ᓴᐃᕙᐃ ᐊᒻᒪ ᐋᕐᓈᑦ ᒫᔅᓂᐅᕐ
  ᐃᕐᖐᓇᖅᑕᐅᑎᒃᑯᑦ ᑐᕌᕈᑏᑦ:  caroline.sauve@dfo-mpo.gc.ca;
arnaud.mosnier@dfo-mpo.gc.ca

ᑮᓇᐅᔭᑦ  ᐃᑲᔫᓯᐊᑦ  ᐊᑐᐃᓐᓇᐅᔪᑦ:  ᐃᖃᓗᓕᕆᔨᒃᑯᑦ ᐊᒻᒪ ᐃᒪᓕᕆᔨᒃᑯᑦ ᑲᓇᑕᒥ (DFO) ᐊᕙᑎᓕᕆᓂᕐᒥᑦ
ᓱᓇᑐᐃᓐᓇᕐᓂᑦ, ᐃᒪᕐᒥᐅᑕᕐᓂᑦ ᓴᐳᔾᔭᐅᒋᐊᓕᓐᓂᑦ ᑐᕌᒐᖃᖅᑐᑎᒃ ᐱᓕᕆᐊᑦᓴᖅ (ᑭᐅᐸᒃ ᓄᓇᓕᖃᕐᕕᖏᓐᓂ)

ᐱᓕᕆᐊᑦᓴᓕᐅᕈᑎᒃᑯᑦ  ᐱᔾᔪᑎᖏᑦ:  ᐃᒪᕐᒥᐅᑕᕐᓂᑦ ᓴᐳᔾᔭᐅᒋᐊᓕᓐᓂᑦ ᑐᕌᒐᖃᖅᑐᑎᒃ ᐱᓕᕆᐊᑦᓴᖅ ᐃᓗᐊᓃᑦᑐᖅ
ᐃᖃᓗᓕᕆᔨᒃᑯᑦ ᐊᒻᒪ ᐃᒪᓕᕆᔨᒃᑯᑦ ᑲᓇᑕᒥ (DFO) ᓄᐊᑦᓯᕙᑦᑐᑦ ᐱᓕᕆᔾᔪᑎᒥᓂᕐᓂᒃ ᐃᓗᓕᖏᓐᓂᑦ ᐊᔾᔨᒌᖏᑦᑐᓂᑦ
ᐊᒻᒪ ᐆᒪᔪᐃᑦ ᓇᒦᑉᐸᓐᓂᖏᓐᓂᑦ ᑲᓇᑕᐅᑉ ᐃᒪᖏᓐᓂ, ᐱᓗᐊᖅᑐᒥ ᖃᐅᔨᒪᔭᐅᔪᓄᑦ ᐃᓚᓕᐅᔾᔭᐅᔪᒪᓪᓗᑎᒃ
ᐊᒥᕋᕐᓂᖏᑦ ᐃᓚᓕᐅᑎᒋᐊᖃᕈᑎᒃ. ᖃᐅᔨᒪᔭᐅᓗᐊᕌᓗᖏᒻᒪᑕ ᖃᓄᐃᓕᐅᕈᑎᐅᕙᑦᑐᑦ ᐊᒻᒪ ᓇᒦᑉᐸᓐᓂᖏᓐᓂᑦ
ᐊᒥᓱᑲᓪᓚᐃᑦ ᐃᒪᕐᒥᐅᑕᐃᑦ ᕿᑐᕐᖓᒥᓂᒃ ᐊᒫᒪᑦᑎᑦᓯᕙᓐᓂᖏᑦ ᕼᐊᑦᓴᓐ ᐃᑭᕋᔭᖓᓃᑉᐸᑦᑐᑦ ᐊᒻᒪ ᐅᖔᕙ ᐃᒪᖓᓂ,
ᐱᓗᐊᖅᑐᒥ ᐃᒪᕕᐅᓂᖏᓐᓂᑦ ᐃᓄᖕᓄᑦ ᑕᑯᔭᐅᓗᐊᖅᐸᖏᑦᑐᓂᑦ ᐱᓕᕆᔾᔪᑎᖃᖏᑦᑐᓂᑦ.

ᐅᐱᕐᖓᑦᓵᖓᓂ 2023, ᐃᖃᓗᓕᕆᔨᒃᑯᑦ ᐊᒻᒪ ᐃᒪᓕᕆᔨᒃᑯᑦ ᑲᓇᑕᒥ (DFO) ᐊᕙᑎᓕᕆᓂᕐᒥᑦ ᓱᓇᑐᐃᓐᓇᕐᓂᑦ
(ᑭᐅᐸᒃ ᓄᓇᓕᖃᕐᕕᖏᓐᓂ) ᓂᐅᕐᕈᓚᐅᖅᑐᑦ ᕼᐊᑦᓴᓐ ᐃᑭᕋᓴᖓᓃᑦᑐᓂᑦ ᓄᓇᓕᓐᓂᑦ ᓄᓇᕕᒻᒥ ᐊᒻᒪ
ᖃᐅᔨᑎᑕᐅᓚᐅᖅᑐᑎᒃ ᓄᓇᓕᓐᓂᑦ ᓄᓇᕕᒻᒥ ᐆᒪᔪᓕᕆᔩᑦ ᑲᑐᔾᔨᖃᑎᒌᖓᑦ (LNUK) ᐊᒻᒪ ᐊᖑᓇᓱᑦᑎᓂᑦ
ᐃᒪᕐᒥᐅᑕᐃᑦ ᓂᕐᔪᑏᑦ ᐊᕙᑎᖏᓐᓃᓚᐅᕐᒪᑕ ᐊᒻᒪ ᐃᓱᒪᓕᐅᕆᓕᖅᑐᑎᒃ ᐃᖃᓗᓕᕆᔨᒃᑯᑦ ᐊᒻᒪ ᐃᒪᓕᕆᔨᒃᑯᑦ ᑲᓇᑕᒥ
(DFO) ᐃᓱᒪᑦᓴᕐᓯᐅᖁᓪᓗᒋᑦ ᖃᐅᔨᓴᕋᔭᕆᐊᑦᓴᖅ ᑕᐅᕙᓂ. ᐅᖃᐅᓯᐅᕙᓚᐅᖅᑐᑦ ᒪᓕᑦᑕᐅᓗᑎᒃ ᐊᓯᖏᓐᓂᑦ
ᓄᓇᓕᐅᔪᓂᑦ ᓄᓇᕕᐅᑉ ᐃᓗᐊᓂ ᓇᓗᓇᐃᔭᐃᓚᐅᖅᑐᑦ ᖃᐅᔨᓴᖅᑕᐅᖁᔨᒐᔭᕐᒪᑕ ᐊᐅᔭᐅᔪᓐᓃᖅᐸᑦ.

ᐃᓗᓪᓕᓱᖅᑕᐅᒍᒪᓗᑎᒃ ᑐᑭᓯᒋᐊᕈᑎᖃᖏᓐᓂᖏᑦ ᐃᓚᖏᓐᓂᑦ, ᐃᖃᓗᓕᕆᔨᒃᑯᑦ ᐊᒻᒪ ᐃᒪᓕᕆᔨᒃᑯᑦ ᑲᓇᑕᒥ (DFO)
ᐊᕙᑎᓕᕆᓂᕐᒥᑦ ᓱᓇᑐᐃᓐᓇᕐᓂᑦ (ᑭᐅᐸᒃ ᓄᓇᓕᖃᕐᕕᖏᓐᓂ) ᐃᓱᒪᑦᓴᕐᓯᐅᕈᑎᖃᕐᒪᑕ ᐊᔾᔨᒌᖏᑦᑐᓂᑦ ᐆᒪᔪᓂᑦ
ᖃᐅᔨᓴᕋᔭᕆᐊᑦᓴᖅ ᖃᖓᑕᓲᒃᑰᕐᓗᑎᒃ ᐊᑯᓐᓂᖏᓐᓂ ᐋᑦᑐᐸᐅᑉ ᓄᖕᖑᐸᓗᖏᓐᓂᑦ ᐅᓪᓗᕐᓂᑦ ᐊᒻᒪ ᑏᓰᐱᕆ ᑕᖅᑭᐅᑉ
ᐱᒋᐊᕐᕕᖏᓐᓂ ᐅᓪᓗᕐᓂ 2023 ᕼᐊᑦᓴᓐ ᐃᑭᕋᓴᖓᓂ ᐊᒻᒪ ᐅᖔᕙ ᐃᒪᖓᓂ. ᐱᓕᕆᔾᔪᑎᒍᑦ
ᑐᑭᓕᐊᖓᔪᑯᑖᖑᒐᔭᖅᑐᖅ ᖃᖓᑕᓲᒃᑯᑦ ᖃᐅᔨᓴᖅᑕᐅᓂᖓ ᐊᑐᕐᓗᑎᒃ ᒪᕐᕉᓐᓂᒃ (2) ᖃᖓᑕᓲᓐᓂᒃ, ᖃᐅᒪᓂᖓᓂ
ᖃᐅᔨᓴᕈᒪᓪᓗᑎᒃ. ᐃᖃᓗᓕᕆᔨᒃᑯᑦ ᐊᒻᒪ ᐃᒪᓕᕆᔨᒃᑯᑦ ᑲᓇᑕᒥ (DFO) ᒪᕐᕉᓐᓂᒃ (2) ᐃᓅᖕᓂᒃ
ᐱᓕᒻᒪᑦᓴᖅᑎᑦᓯᒐᔭᖅᑐᑦ ᐱᖃᑕᐅᒐᔭᖅᑑᓐᓂᒃ ᐃᒪᕐᒥᐅᑕᓂᑦ ᐆᒪᔪᓂᑦ ᕿᑐᕐᖓᒥᓂᒃ ᐊᒫᒪᑦᑎᑦᓯᓲᓂᑦ
ᖃᐅᔨᓴᖅᑎᐅᓂᕐᒥᑦ, ᐊᑐᓂ ᖃᖓᑕᓲᒦᖃᑦᑕᕋᔭᖅᑑᓐᓂᒃ. ᐱᓕᕆᐊᖑᔪᑦ ᓄᐊᑕᐅᒐᔭᖅᑐᑦ ᑕᕝᕘᓇ ᖃᐅᔨᓴᕐᓂᒃᑯᑦ
ᖃᐅᔨᓴᖅᑕᐅᒐᔭᖅᑐᑦ ᐃᓗᓕᖏᑦ ᕿᓚᒥᐅᔫᒥᔪᒃᑯᑦ ᐊᔪᕐᓇᖏᑉᐸᑦ ᐊᒻᒪ ᖃᐅᔨᔭᐅᔪᐃᑦ (ᐆᒪᔪᐃᑦ ᓇᒦᑉᐸᓐᓂᖏᓐᓂᑦ
ᓄᓇᖕᖑᐊᖃᕐᓗᑎᒃ) ᓴᖅᑭᖅᑕᐅᒐᔭᖅᑐᑦ ᓄᓇᓕᓐᓄᑦ.

ᓇᔪᕐᕕᒃ:  ᐅᓇ ᐱᓕᕆᐊᑦᓴᖅ ᐊᑐᖅᑕᐅᓂᐊᖅᑐᖅ 
ᓄᓇᕕᒻᒥ ᐊᒻᒪ ᓄᓇᕗᑦ ᐃᒪᖁᑎᖏᓐᓂᑦ ᐅᖔᕙ 
ᐃᒪᖏᓐᓂ ᐊᒻᒪ ᕼᐊᑦᓴᓐ ᐃᑭᕋᓴᖓᓂ (ᑕᑯᖁᔪᖅ 
ᓄᓇᖕᖑᐊᖅ ᐊᑕᔪᖅ). ᐃᓘᓐᓇᓂ ᖃᐅᔨᓴᕐᓂᐅᒐᔭᖅᑐᖅ 
ᐊᐅᓚᑕᐅᒐᔭᖅᑐᖅ ᖁᓛᒎᖅᐸᓪᓗᑎᒃ ᑕᕆᐅᑉ ᐃᒪᕕᐅᑉ 
ᐊᒻᒪ ᖁᕝᕙᓯᑦᑐᒻᒪᕆᐅᓗᑎᒃ ᓄᓇᒥᑦ 
ᖃᐅᔨᓴᖃᑦᑕᕋᔭᖅᑐᑦᓴᐅᒻᒥᔪᑦ ᐊᑯᓂᐅᖏᓂᕐᓴᒃᑯᑦ 
ᐃᖏᕐᕋᖃᑦᑕᕈᒪᓂᐊᕈᑎᒃ. ᖃᖓᑕᓲᖅᐸᓛᖏᑦᑐᑦ 
ᐊᑦᓯᓗᐊᓕᕐᓗᑎᒃ ᐸᕝᕕᓴᔾᔭᐃᕐᓯᒪᕙᓪᓗᑎᒃ ᐃᓄᖕᓄᑦ 
ᖃᓄᐃᓕᐅᕈᑎᐅᔪᓂᑦ ᓄᓇᒥ. 
 
ᑐᕌᒋᔭᐅᔪᑦ: ᓄᐊᑦᓯᒍᒪᓪᓗᑎᒃ ᑐᑭᓯᒋᐊᕈᑎᑦᓴᓂᑦ 
ᐃᒪᕐᒥᐅᑕᓂᑦ ᓂᕐᕈᑎᓂᑦ ᐆᒪᔪᐃᑦ ᓇᒦᑉᐸᒻᒪᖔᑕ, 
ᖃᓄᑎᒋ ᐊᒥᓲᓂᖃᕐᒪᖔᑕ ᐊᒻᒪ ᐊᔾᔨᒌᖏᒻᒪᖔᑕ 
ᖃᐅᔨᓴᕐᓗᑎᒃ ᐊᒥᓱᐃᑦ ᐃᒪᕐᒥᐅᑕᐃᑦ ᐆᒪᔪᐃᑦ 
ᐅᑎᓕᕋᐃᒻᒪᑕ ᐅᑭᐅᖅᑕᖅᑐᒧᑦ ᐊᒻᒪ ᐊᓯᖏᓐᓄᑦ ᓄᓇᓄᑦ 
ᐅᑭᐅᒃᑯᑦ ᐊᒻᒪ ᐊᐅᔭᒃᑯᑦ. ᖃᐅᔨᓴᕐᓂᕆᔭᕗᑦ ᐃᑲᔫᑎᐅᑐᐃᓐᓇᕆᐊᓖᑦ ᓇᓗᓇᐃᔭᐃᓂᕐᒥᑦ ᐱᒻᒪᕆᐅᔪᓂᑦ ᐆᒪᔪᓄᑦ 
ᐊᖅᑯᑎᐅᕙᑦᑐᓂᑦ ᓄᓇᓐᓅᓕᕋᐃᒻᒪᑕ ᐊᓯᖏᓐᓄᑦ ᐅᑭᐅᖅᑕᖅᑐᒨᓕᕋᐃᒐᒥᒃ ᐊᔾᔨᒌᖏᑦᑐᓄᑦ ᐆᒪᔪᓄᑦ 
ᐊᑐᖅᑕᐅᕙᑦᑐᓂᑦ. 
 
ᖃᐅᔨᓴᐅᑎᒍᑦ ᐱᓕᕆᔾᔪᑎᑦᓴᑦ: ᖃᐅᔨᓴᕈᒪᓂᐊᖅᑐᑦ ᐊᑐᕐᓗᑎᒃ ᒪᕐᕉᓐᓂᒃ (2) ᑎᒻᒥᔪᕋᓛᓐᓂᒃ (ᓲᕐᓗ, ᓴᔅᓇ 337 
ᐅᕝᕙᓘᓐᓃᑦ ᐹᑎᓈᕕᐊ P68C), ᐊᒻᒪ ᑲᑎᑦᑐᒋᑦ ᖃᖓᑕᒐᔭᖕᖑᐊᖅᑐᑦ 82 ᐃᑲᕐᕋᓂᑦ (41 ᐃᑲᕐᕋᐃᑦ/ᖃᖓᑕᓲᒥ), 
ᑲᑎᑦᑐᒋᑦ ᑕᓪᓕᒪᓂᑦ (5) ᐅᓪᓗᓂᑦ ᖃᖓᑕᕙᓪᓗᑎᒃ ᐅᖔᕙ ᐃᒫᓂ ᐊᒻᒪ ᑎᓴᒪᐅᓗᑎᒃ (4) ᐅᓪᓗᐃᑦ 
ᖃᖓᑕᒍᑎᐅᓗᑎᒃ ᕼᐊᑦᓴᓐ ᐃᒪᖓᓂ. ᐱᓕᕆᔾᔪᑎᒥᑦ ᑕᑯᑦᓴᒥᑦ ᑐᑭᓕᐊᖓᔪᒥᑦ ᐱᓕᕆᔾᔪᑎᖃᕆᐊᑦᓴᖅ ᐃᓱᒪᔪᑦ, 
ᖃᐅᔨᓴᐅᑎᓂᑦ ᑐᑭᓕᐊᖑᔪᓂᑦ ᓇᓗᓇᐃᕐᓯᒪᓗᑎᑦ ᖃᖓᑕᕙᓪᓗᑎᒃ ᐅᖓᓯᓐᓂᓕᒻᒥᑦ ᓄᓇᒥᑦ 800 ᕖᑦᓂᑦ 1000 
ᕖᑦᓄᑦ ᐊᒻᒪ ᖃᖓᑕᓲᖓᑦ ᓱᒃᑲᓐᓂᖃᕐᓗᓂ 100 ᓈᑦᔅᓂᑦ. ᖃᐅᔨᓴᖅᑎᐅᔪᑦ ᑎᑎᕋᖅᐸᓂᐊᖅᑐᑦ ᐃᓘᓐᓇᖏᓐᓂᑦ 
ᐃᒪᕐᒥᐅᑕᓂᑦ ᐆᒪᔪᓂᑦ ᑕᑯᓂᖅᑕᒫᑦ ᑐᑭᓕᐊᖅᑎᓪᓗᒋᑦ. ᐅᑎᕆᐊᖃᑦᑕᕋᔭᕐᓂᖏᓐᓂᑦ ᐸᕐᓇᐅᑎᖃᖏᑦᑐᑦ, ᓲᕐᓗ, 
ᐆᒪᔪᓂᑦ ᑕᑯᓐᓂᕋᐃᒍᑎᒃ, ᖃᖓᑕᓲᑦ ᓴᖑᖃᑦᑕᔾᔮᖏᑦᑐᑦ ᐃᖏᕐᕋᕕᒻᒥᓂᒃ ᑐᑭᓕᐊᖏᓐᓇᕐᓗᑎᒃ. 
 
ᐱᓕᒻᒪᑦᓴᐃᒐᔭᖅᑐᑦ ᐱᒋᐊᕐᕕᖓᓂ ᐊᒻᒪ ᐊᖅᑯᑖᓂ ᖃᐅᔨᓴᕐᓂᐅᑉ. ᓄᓇᓕᒻᒥᐅᑕᐃᑦ ᐃᓄᐃᑦ ᐱᖃᑕᐅᒍᒪᒐᔭᖅᑐᑦ 
ᐃᒪᕐᒥᐅᑕᓂᑦ ᓂᕐᕈᑎᓂᑦ ᖃᐅᔨᓴᖅᑎᐅᓗᑎᒃ ᑐᖕᖓᓱᑦᑎᑕᐅᒐᔭᖅᑐᑦ ᐱᓕᒻᒪᑦᓴᖃᑕᐅᒍᒪᓐᓂᕈᑎᒃ 
ᐱᖃᑕᐅᓚᐅᖏᓐᓂᖏᓐᓂ ᖃᐅᔨᓴᖅᑎᓄᑦ. ᐃᓘᓐᓇᑎᒃ ᐃᒪᕐᒥᐅᑕᓂᑦ ᓂᕐᕈᑎᓂᑦ ᖃᐅᔨᓴᐅᑏᑦ 
ᑎᑎᕋᖅᑕᐅᕙᓐᓂᐊᖅᑐᑦ, ᐱᖃᓯᐅᔾᔭᐅᓗᑎᒃ ᐊᕝᕖᑦ, ᕿᓚᓗᒐᐃᑦ ᖃᑯᖅᑕᐃᑦ, ᕿᓚᓗᒐᐃᑦ ᐊᓪᓚᖕᖑᐊᑦ, ᐳᐃᔩᑦ, 
ᐊᐃᕖᑦ, ᐊᒻᒪ ᑎᑳᒍᓪᓖᑦ. 
 
ᓄᓇᓕᓐᓂᑦ ᑐᑭᓯᒋᐊᕈᑎᓕᕆᓂᕐᒥᑦ ᐸᕐᓇᐅᑎ: 
ᐱᓕᕆᐊᑦᓴᐅᑉ ᓇᓗᓇᐃᔭᐃᑎᖓ ᐊᒻᒪ ᐃᓱᒪᒋᔭᐅᔪᓂᑦ ᑎᑎᕋᕐᕕᑦᓴᒥᑦ ᐅᖃᐅᓯᐅᓛᖅᑐᑦ ᓄᓇᓕᖃᕐᕕᓐᓂ ᓄᓇᕕᒻᒥ 
ᐆᒪᔪᓕᕆᔩᑦ ᑲᑐᔾᔨᖃᑎᒌᖏᓐᓂᑦ (RNUK), ᓄᓇᓕᓐᓂᑦ ᓄᓇᕕᒻᒥ ᐆᒪᔪᓕᕆᔩᑦ ᑲᑐᔾᔨᖃᑎᒌᖏᓐᓂᑦ (LNUK), ᐅᖔᕙ 
ᐃᒪᖓᓂᑦ ᐊᒻᒪ ᕼᐊᑦᓴᓐ ᐃᑭᕋᓴᖓᑕ ᐊᕙᑎᖏᓐᓂᑦ, ᓄᓇᕕᒃ ᐃᒪᕐᒥᐅᑕᓂᑦ ᓂᕐᕈᑎᓕᕆᓂᕐᒥᑦ ᑲᑎᒪᔩᑦ (NMRWB), 
ᓄᓇᕗᑦ ᓂᕐᔪᑎᓂᑦ ᐊᐅᓚᑦᓯᔩᑦ ᑲᑎᒪᔨᓂᑦ (NWMB), ᑭᒻᒥᕈᒻᒥ ᐊᒻᒪ ᑭᖕᖓᐃᑦ ᐆᒪᔪᕐᓂᐊᖅᑎᖏᑕ ᑲᑎᒪᔨᖏᓐᓂᑦ 
(HTO), ᐊᒻᒪ ᕿᑭᖅᑖᓗᒃ ᐆᒪᔪᓕᕆᓂᕐᒥᑦ ᑲᑎᒪᔨᓂᑦ. ᐃᖃᓗᓕᕆᔨᒃᑯᑦ ᐊᒻᒪ ᐃᒪᓕᕆᔨᒃᑯᑦ ᑲᓇᑕᒥ ᐊᕙᑎᓕᕆᓂᕐᒥᑦ 
ᓱᓇᑐᐃᓐᓇᕐᓂᑦ (ᑭᐅᐸᒃ ᓄᓇᓕᖃᕐᕕᖏᓐᓂ) ᐱᓕᕆᔨᐅᔪᑦ ᓇᓕᐊᓐᓄᕋᓚᐅᖅᑐᑦ ᐃᓘᓐᓇᖓᓄᑦ ᕼᐊᑦᓴᓐ ᐃᑭᕋᓴᖓᒍᑦ 



ᒪᒃᐱᒐᖅ 3 ᐅᑯᓇᖓᑦ 3 

ᐊᒻᒪ ᐅᖔᕙ ᐃᒪᖓᓂ ᓄᓇᓕᓐᓄᑦ ᐊᑯᓐᓂᖏᓐᓂ ᒪᐃ ᐊᒻᒪ ᔪᓂ 2023 ᐅᖃᐅᓯᖃᕈᒪᓪᓗᑎᒃ ᐃᒪᕐᒥᐅᑕᓂᑦ 
ᓂᕐᔪᑎᓂᑦ ᖃᐅᔨᓴᕐᓂᕐᒥᑦ ᐃᓚᒋᔭᐅᓗᑎᒃ ᐅᑯᐊ ᓄᓇᓕᓐᓂᑦ ᓄᓇᕕᒻᒥ ᐆᒪᔪᓕᕆᔩᑦ ᑲᑐᔾᔨᖃᑎᒌᖏᓐᓂᑦ, ᐆᒪᔪᐃᑦ 
ᖃᐅᔨᓴᖅᑎᖏᓐᓂᑦ, ᐊᒻᒪ ᓄᓇᓕᕐᒥᐅᑕᓂᑦ. ᖃᐅᔨᓴᕐᓂᒃᑯᑦ ᐱᓕᕆᐊᖑᔪᒪᔪᖅ ᐅᓂᒃᑳᕈᑎᐅᓚᐅᖏᒃᑲᓗᐊᕐᒪᑦ 
ᑕᐃᑦᓱᒪᓂᐅᑎᓪᓗᒍ, ᐊᒥᓱᑦ ᓄᓇᓕᐅᔪᑦ ᓇᓗᓇᐃᕐᓯᓚᐅᖅᑐᑦ ᐃᒪᕐᒥᐅᑕᓂᑦ ᓂᕐᔪᑎᓂᑦ ᖃᐅᔨᓴᖅᑕᐅᖁᔨᓚᐅᖅᑐᑦ 
ᕼᐊᑦᓴᓐ ᐃᑭᕋᓴᖓᑕ ᐊᕙᑎᐊᓂᑦ, ᐊᒻᒪ ᐅᓪᓗᖏᓐᓂ ᓯᓚᑖᓃᑦᑐᓂᑦ ᐃᓗᓕᖏᓐᓂᑦ ᖃᐅᔨᓴᕐᓂᒃᑯᑦ ᖃᐅᔨᓴᐅᑎᐅᔪᑦ 
ᐊᐅᓚᑕᐅᕙᑦᑐᑦ ᐃᖃᓗᓕᕆᔨᒃᑯᑦ ᐊᒻᒪ ᐃᒪᓕᕆᔨᒃᑯᑦ ᑲᓇᑕᒥ. ᐴᕐᒥᑦᒥᑦ ᐱᔪᓐᓇᐅᑎᑦᓴᒥᑦ ᑐᑦᓯᕋᐅᑎᒥᑦ ᐱᑎᑕᐅᓛᖅᑐᑦ 
ᓄᓇᕕᒃ ᐃᒪᕐᒥᐅᑕᓂᑦ ᓄᓇᓕᖃᕐᕕᓐᓂ ᐸᕐᓇᐅᓂᕐᒥᑦ ᑲᒥᓴᓐᑯᓐᓄᑦ, ᐊᒻᒪᑦᑕᐅᖅ ᓄᓇᕗᑦᒥ ᐊᕙᑎᓕᕆᔨᒃᑯᑦ 
ᑲᑎᒪᔨᖏᓐᓅᕆᒻᒥᓗᑎᒃ (NIRB). 
 
 
ᐱᕙᒌᑕᖅᑕᖓ ᐆᒪ:  Caroline Sauvé, ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕ – ᖃᐅᔨᓴᖅᑎᒻᒪᕇᑦ 

- ᑯᐸᐃᒃ ᓄᓇᖓᓂ  
 ᐸᑦ Hᐊ , ᐃᒪᕐᒥᐅᑕᑦ ᒥᐊᓂᕆᔭᐅᓂᖏᓐᓄᑦ, ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕕᓕᕆᔨᒃᑯᑦ 

ᑲᓇᑕ - ᐅᑭᐅᖅᑕᖅᑐᖅ ᓄᓇᖓᓐᓂ 

